
Elvedin Sedić — za gradonačelnika
 
Elvedin Sedić, magistar je pravnih nauka, ima 40 godina,  
oženjen je, otac četvero djece.  

Pravni fakultet u Bihaću završio je kao jedan od najboljih studenata  
generacije, zbog čega je odlikovan Srebrnom plaketom rektora  
bihaćkog Univerziteta. Magistrirao je na Univerzitetu u Minhenu, a 
doktorsku disertaciju prijavio je na Pravnom fakultetu Univerziteta u 
Beču. Radi kao viši asistent na predmetu Ustavno pravo na  
Univerzitetu u Bihaću. Tečno govori Engleski i Njemački jezik. 

Potiče iz poduzetničke porodice i cijeli svoj radni vijek bavi se i  
biznisom. Vlasnik je privatne ustanove „Vita Nostra“ u kojoj zapošljava 
preko 50 radnika koji se brinu o preko 100 korisnika. 

Jedan je od osnivača pokreta Pomak. Tokom svog političkog angažma-
na posebno se istakao na poziciji direktora Zavoda zdravstvenog  
osiguranja usk, gdje 2019. godine za samo 6 mjeseci pokazao  
iznimne rezultate, razotkrio i obznanio brojne nepravilnosti, zbog čega 
je ekspresno i smijenjen. Predsjednik je kluba vijećnika Pomaka  
u Gradskom vijeću Bihać, jedan od najaktivnijih vijećnika koji je uz  
bivšeg gradonačelnika Fazlića skoro svakodnevno sudjelovao u radu  
Gradske uprave.

Šest godina odgovornog upravljanja Gradom 
 
Grad Bihać je 2017. godine bio na rubu bankrota, zadužen oko  
50 miliona km po raznim osnovama. Marljivim radom i domaćinskim 
odnosom gradonačelnika Šuhreta Fazlića spram budžetskim sred-
stvima taj dug je danas skoro saniran, vraćena su mnogobrojna du-
govanja, sustignuta zaostala primanja zaposlenih u javnoj upravi, vraćeno 
povjerenje dobavljača, međunarodnih donatora i finansijskih institucija.  

31.12.2016. 31.12.2022.

Dug Gradske uprave po raznim osnovama 13,6 miliona km 5 miliona km

Dug Grada po dugoročnom kreditu 18 miliona km 7 miliona km

Dug Zavoda za prostorno uređenje  
za javne radove

7,4 miliona km 3 miliona km

Nenamjenski utrošena namjenska sredstva 6 miliona km 600 hiljada km

Svi politički subjekti koji su bili u utrci na Lokalnim izborima 
2016. godine obećavali su stabilizaciju, mi smo je proveli!  
 

31.12.2016. 31.12.2022.

Stanje na svim računima i  
podračunima 

220 hiljada km 6,7 miliona km

Kredite podizane od 2008. do 2014. godine Grad Bihać počeo je vraćati 
tek 2017. godine. U tom periodu 5,7 miliona km novca građana bačeno 
je na kamatu, dok ni jedna marka glavnice nije vraćena. Tek od 2017. go-
dine Grad Bihać počeo je vraćati kredite utrošene na projekte koji su već 
dotrajali, oronuli i sazrijeli za ponovnu rekonstrukciju, poput Gradskog 
trga, Smaragdnog mosta, src Stens, semafora itd. Podizanje kredita za 
investiranje u projekte od značaja za grad nikada nije bilo sporno, spor-
no je što se podignuti krediti nisu na vrijeme vraćali (tzv. grace period). 

U proteklih 6 godina ipak se investiralo
Budžet Grada Bihaća sam po sebi je nedovoljan za sve potrebe koje 
grad poput Bihaća ima, što je posljedica nepravednog Zakona o pri-
padnosti javnih prihoda fbih. Uz to grad Bihać bio je prezadužen i na 
koljenima u finansijskom smislu. Međutim, stanje se postepeno 
popravljalo i u skladu sa mogućnostima se ipak i ulagalo:  

Kapitalna izdvajanja iz Budžeta Grada u periodu 2017 – 2022.  
(Ukupno = oko 20 miliona KM) 

•	 Asfaltiranje gradskih ulica nakon tzv. kfw projekta = 1,6 miliona km
•	 Rekonstrukcija kompletne javne rasvjete na području grada =  

2 miliona km
•	 Rekonstrukcija i dogradnja dvorane Luke = 2,5 miliona km
•	 Projekat općinskog okolišnog i ekonomskog upravljanja  

(meg) = 600 hiljada km
•	 Izgradnja puta Kamenica – Vrkašić = 400 hiljada km
•	 Učešće grada u izgradnji nove zgrade Doma zdravlja  

Bihać = 500 hiljada km
•	 “Smaragdni put” – I faza (Gradska otoka, šetnica Stens,  

drveni mostovi) = 500 hiljada km
•	 Ulaganja u infrastrukturu u mjesnim zajednicama  

(2017 – 2022.) = 12 miliona km.
 
Ulaganja s drugih nivoa u periodu 2017 – 2022. (Ukupno = oko  
35 miliona km)
•	 Ulaganja u magistralne ceste na području Bihaća (treća traka  

Ripač-Dubovsko, Devijacija puta 5. Korpusa, rekonstrukcija Ul. Irfana 
Ljubijankića, čvor Jablanska – M. Lug – u toku) = 13,5 miliona km 
(Svjetska banka/Ceste fbih) 

•	 Ulaganja u Nacionalni park (izgradnja vodovodne mreže i  
asfaltiranje puta Ćelije – Š. Buk) = 1,4 miliona km (fbih) 

•	 Otkup gradskog građevinskog zemljišta u obuhvatu Aerodroma 
Bihać = 6,5 miliona km (fbih)

•	 Otkup privatnog zemljišta u obuhvatu Aerodroma Bihać =  
5 miliona km (fbih)

•	 Izgradnja stambene zgrade u mz Ribić u sklopu Projekta  
Zatvaranje kolektivnih centara i alternativnih smještaja =  
6 miliona km (ceb banka/fbih) 

•	 Ulaganja u područne škole, ambulante, puteve i drugu infrastrukturu 
= 2 miliona KM (fbih/usk)

•	 Uvođenje javnog video nadzora – projekat “Bihać siguran grad” = 
500 hiljada km (fbih/usk), realizacija slijedi. 

 
Privatne investicije u periodu 2017 – 2022. (Izgrađeno ili dato  
odobrenje za građenje)	
•	 25 objekata kolektivnog stanovanja ukupne investicijske vrijednosti 

oko 100 miliona KM investicijske vrijednosti 
•	 50 objekata privredne, poslovne, turističke, proizvodne i društvene 

namjene ukupne investicijske vrijednosti oko 200 miliona km 

Saradnja sa međunarodnim organizacijama
•	 U proteklih 6 godina, Grad BIhać je ostvario saradnju sa preko 15 

međunarodnih organizacija, odnosno stranih donatora na preko 
50 različitih projekata iz oblasti privrede, poljoprivrede, podrške 
poduzetništvu mladih, poboljšanja javne infrastrukture, energetske 
efikasnosti, socijalne zaštite, civilne zaštite i civilnog društva.

VRIJEME JE za 6 godina razvoja, novih ideja i projekata
Danas su stvoreni su preduvjeti za novi investicioni ciklus koji je 
moguć samo daljim odgovornim odnosom spram javnim sredstvima i 
ispravnom raspodjelom budžetskih sredstava. Po izvršenim analizama 
i realnim procjenama Grad Bihać u mogućnosti je u naredne dvije godi-
ne izdvojiti 10 miliona km vlastitih sredstava za investicije, odnosno 60 
miliona km vlastitih sredstva i kreditnih sredstava tokom narednih 6 
godina, ne uzimajući u obzir doznake s viših nivoa vlasti.  
 
Ta sredstva uložit ćemo u:

VEĆI BIHAĆ
Izgradnja novih strateških saobraćajnica u Bihaću 
Izgradnjom novih saobraćajnica u atraktivnim dijelovima grada u  
kojima je predviđena gradnja u skladu sa regulacionim planovima  
Prekounje, Repušine i Ceravci potaknuti širenje grada, izgradnju i 
povećanje investicijske i privredne aktivnosti. 
 
Proširenje i modernizacija poslovnih zona Kamenica i Kombiteks 
Eksproprisati zemljište koje se naslanja na postojeće poslovne zone 
u cilju širenja istih. Izgraditi komunalnu i putnu infrastrukturu u pz 
Kamenica i pz Kombiteks u cilju stvaranja boljih uvjeta za postojeće 
privredne subjekte i privlačenja novih investitora. 
 
Ulaganja u infrastrukturu mjesnih zajednica 
Realizirati preko 200 infrastrukturnih projekata prema zahtjevima 35 
mjesnih zajednica Grada Bihaća koji podrazumijevaju asfaltiranje pute-
va i trotoara, izgradnju vodovodne i kanalizacione mreže, javne rasvje-
te, igrališta i drugih projekata infrastrukture u mjesnim zajednicama.

Ulaganje u Nacionalni park “Una” 
Finansijski podržati brži razvoj np “Una” kao nukleusa razvoja turizma 
u Bihaću. Vlada fbih izdvaja 500 hiljada km godišnje za funkcionisanje 
np-a. Javno preduzeće ubere do milion km vlastitih prihoda godišnje. 
Međutim, još uvijek nije dostignut planirani broj posjeta i postignuta 
samoodrživost kako je te predviđeno Strategijom njegovog razvoja. 
Nisu doneseni zonalni Regulacioni planovi, a 14 godina od njegovog 
osnivanja infrastruktura je i dalje oskudna.

ZU Lječilište Gata
Termomineralna voda u Gati po svojoj kvaliteti svrstava se među najbolje 
ljekovite izvore u Europi. Izgradnja modernog turističko-rehabilitacijskog 
centra u Gati može biti nukelus razvoja zdravstvenog turizma. S obzi-
rom da Kanton u proteklom periodu nije pokazao istinsku spremnost da 
se uhvati u koštac i pronađe adekvatno rješenje, podnijet ćemo inicijativu 
da se centar u Gati prebaci na gradski nivo i modelom javno-privatnog 
partnerstva pronaći rješenje za taj strateški projekat za Bihać. 

Bihać je najljepši grad na svijetu, sa ogromnim 
potencijalom za razvoj.  
 
U svojoj historiji je dobio mnoge bitke, morao se 
braniti i oružjem. Mnogi heroji su položili svoje živote 
da bi ga sačuvali, sada je na nama da ga drugim 
oružjem učinimo boljim i ljepšim.  
 
Znanje, sposobnost i kompetentnost, to je ono  
što Bihaću sada treba. Za to se moramo izboriti  
zajedno, i hoćemo, vrijeme je!

Vaš Elvedin Sedić.

ŽIVLJI BIHAĆ
 
 
Turistički brend “Smaragdni put”  
Nastavak izgradnje šetnica, molova, plaža, urbanog mobilijara i od-
morišta kao podstrek razvoju turizma i stvaranju uslova za masovniji 
dolazak i zadržavanje turista, ali i povećanje kvaliteta života  
stanovnika Bihaća. 
 
Novi park Aleja  
Učvrstiti imidž zelenog, turističkog grada nastavljajući aktivnosti na 
stvaranju novog gradskog parka za odmor i rekreaciju sa mnogobroj-
nim sadržajima koji se nastavlja na staru šetnicu Aleja i sadržaje  
sportsko-rekreativne zone Luke. 
 
Pozorišna sala i rekonstrukcija objekta KC-a  
Urađena studija opravdanosti za rekonstrukciju kompletnog objekta 
Kulturnog centra Bihać (bivši dom usaoj-a) koja uključuje rekonstruk-
ciju pozorišne sale po modelu javno-privatnog partnerstva. Slijedi javni 
poziv za pronalazak potencijalnih privatnih partnera.  
 
Bihać — Vibrant City  
Nastaviti sa podrškom aktivnostima Kulturnog centra i Turističke 
zajednice Bihać s ciljem kreiranja imidža “živahnog grada” u kojem se 
tokom cijele godine održavaju koncerti, festivali i kulturni događaji.

AKTIVNIJI BIHAĆ
 
 
Sportsko-rekreativni bazen Prekounje 
Izrađen idejni projekat, izdata urbanistička saglasnost, a u toku je i  
izrada glavnog projekta za izgradnju sportsko-rekreativnog bazena  
u okviru školskog kompleksa Prekounje, nakon čega će se  
pristupiti njegovoj izgradnji.
 
Nogometni teren s umjetnom travom na stadionu 
Izrađen idejni projekat, izdana urbanistička saglasnost, obezbijeđen 
veći dio sredstava za izgradnju nogometnog terena s umjetnom  
travom na platou između dvorane Luke i stadiona nk Jedinstvo.  
Obezbijediti razliku potrebnih sredstava i započeti izgradnju. 
 
Rekonstrukcija postojećih terena na SRC Stens 
Sredstva za rekonstrukciju postojećih dotrajalih malonogometnih i 
teniskih terena na SRC Stens obezbijeđena su Budžetom Grada Bihaća 
za tekuću godinu. Pokrenuti proceduru javne nabavke za izvođenje 
radova.  
 
Zapadna tribina stadiona NK Jedinstvo  
Prostor ispod tribina predviđen je za izgradnju sadržaja poput kuglane, 
streljane, sportskog hostela, restorana, sale za aerobne sportove itd.  
U toku je izrada studije opravdanosti po modelu javno-privatnog  
partnerstva, a nakon toga uslijedit će javni poziv za pronalazak  
privatnog partnera.

MLAĐI BIHAĆ
 
 
Oslobađanje plaćanja komunalija za mlade bračne parove  
Izmjenama Odluke o građevinskom zemljištu uvesti oslobađanje pla-
ćanja komunalija (naknade za uređenje gradskog građevinskog zemlji-
šta) i rente za mlade bračne parove do 35 godina koji grade stambeni 
objekt, odnosno prvi put rješavaju svoje stambeno pitanje.
 
Podrška Startup omladinskim biznisima  
U suradnji sa Startup studiom Bihać osigurati fond i stručnu pomoć  
za podršku u pokretanju startup biznisa za mlade do 35 godine u  
okviru lokalne politike prema mladima tokom cijele godine. 
 
Stipendiranje za studente i srednjoškolce  
Uvesti stipendiranje svih redovnih učenika i studenata deficitarnih  
zanimanja iz Bihaća koji pohađaju neku od javnih srednjih škola i  
javnih visokoškolskih ustanova u BiH, a koji ostvaruju značajne  
uspjehe.
 
Besplatan prevoz za sve đake putnike u Bihaću 
Trenutno se u Bihaću primjenjuje model subvencioniranja troškova 
autobusnih karata za prijevoz đaka osnovnih škola čije su porodice sla-
bijeg imovinskog stanja. S obzirom na sve manji broj đaka u školama, 
svim đacima putnicima u Bihaću osigurati besplatan prijevoz.

BRIŽNIJI BIHAĆ
 
 
Projekat “Bihać grad djece”  
Grad Bihać uveo je kontinuiranu podršku udruženjima koja rade s 
djecom različitih kategorija, poput Centra Duga Kulen Vakuf, Radost 
druženja Bihać, UG za djecu oboljelu od dijabetesa, Srce za djecu, te 
podršku radu dječjih vrtića. Potrebno je osigurati subvencioniranje 
razlike u cijeni za djecu koja pohađaju privatne vrtiće zbog  
ograničenosti kapaciteta javnih vrtića. 
 
Neprofitno socijalno stanovanje 
Izgradnjom tzv. ceb zgrade u mz Ribić sa stanovima za alternativni 
smještaj, preko 50 stanova u vlasništvu Grada biti će oslobođeno i 
iskoristivo za realizaciju projekta socijalnog stanovanja koji osigurava 
prihvatljiv način stanovanja za sugrađane slabijeg imovinskog stanja 
koji nisu u mogućnosti samostalno riješiti svoje stambeno pitanje.
 
Sigurna kuća za ranjive kategorije 
U saradnji sa Centrom za socijalni rad i međunarodnim organizacijama 
čija je misija briga o ranjivim kategorija izgraditi sigurnu kuću u kojoj 
će uz stručnu pomoć moći boraviti žene žrtve nasilja, maloljetnici bez 
pratnje, beskućnici i druge ranjive kategorije. 
 
Dnevni centar za osobe treće životne dobi  
Izgraditi Centar za zdravo starenje kao dnevni centar koji će biti nami-
jenjen osobama treće životne dobi sa ciljem preventivnog djelovanja, 
kako bi zadržali najveći mogući stepen fizičke i psihičke funkcionalnosti 
i omogućilo njihovo zdravo mentalno i fizičko starenje.

Korisni linkovi

www.pomak.ba Facebook 
stranica 
POMAK-a

Facebook 
stranica 
Elvedin Sedić


